Vol. 10 Nru. 3, Harga Nru. 38

MILL-KALENDARJU TAL-
BIDWI TAL-1849

Guzi Gatt

Xi zmien ilu, bis-sahha tal-Assistent Segretarju tal-Ghaqda, is-Sur Karmenu Pace, giet
f’idejja pubblikazzjoni mahruga mis-Societa Economico-Agraria del Gruppo di Malta fl-
1849. Kien jisimha Calendario Dell’Agricoltore per I'’Anno 1849. X’aktarx li din ma kenitx
l-ewwel darba li s-Societa Economico-Agraria harget dan il-kalendarju, imma fl-1849, u
fis-sena ta’ wara, ghall-ewwel darba I-kalendarju hareg b’zewg lingwi: bit-Taljan u bil-Malti.

L-isem bil-Malti kien: Calendariu
tal Bidwi Nal Sena 1849 pubblicat
mis-societa Economico-Agraria
tal-Ghizer (sic) ta Malta. L-alfabett
uzat isegwi, bejn wiehed u iehor,
ir-regoli tat-Taljan, imma I-ittra GH
hi miktuba N, waqt illi I-H# ghandha
rasha magtugha. II-Malti tieghu
huwa tajjeb hafna, imma zgur li
min kitbu ma kellux f'rasu li juza

IL-KWATTRUTEMPRI

Skont dan il-kalendariju, it-

28 ta’ Frar tal-1849 kien il-
Kwattrutempri tar-rebbiegha.
X’kienu dawn il-Kwattrutempri?
Fil-kalendarju liturgiku tal-knejjes
Insara tal-pajjizi tal-Punent,
(il-knejjes “tal-Lvant”, dawk li
ghandhom liturgija “Griega”

ma jafux b'din id-drawwa) il-
Kwattrutempri kienu erba’ zminijiet
ta’ tlett ijem il-wiehed, bil-granet
dejjem ikunu |-Erbgha, il-Gimgha,
u s-Sibt. L-erba’ Kwattrutempri

ta’ matul is-sena kienu jkunu
mbieghda minn xulxin bejn wiehed
u iehor bl-istess tul ta’ zmien, u
kienu jahbtu grib hafna tal-bidu

ta’ kull stagun - infatti bagghu
jissejhu “tar-rebbiegha”, “tas-
sajf”, “tal-harifa”, u “tax-xitwa”.
Isimhom bil-Latin quattuor anni
tempora jfisser ukoll “l-erba’
staguni tas-sena”, imma fil-liturgija
tal-Knisja dawn il-granet kienu jigu
ffissati skont il-kalendarju liturgiku.
L-aktar Kwattrutempri hafif biex

[-“Malti Safi”. Hu Malti mahsub biex
jinftiehem minn min kien interessat
fis-suggett; jigifieri, fost I-ohrajn,
il-bdiewa Maltin.

Il-hsieb tal-kalendarju kien li
jfakkar lill-bidwi kif ghandu jsir ix-
xoghol, iz-zrigh, it-tahwil, il-frit, it-
tisqija, u I-hsad tal-ucuh tar-raba’
matul is-sena, imma ma setax
jonqos li I-ewwel pagni ma jkunx

tfisser kif kien jigi kkalkulat kien
dak “tal-harifa”. Wahda mill-

festi maghrufa ta’ dari, u li lum
ghoddhom intesew, kienet dik ta’
Santu Kruc. Illum din nafuha bhala
“tas-Salib Imgaddes”. Santu Kru¢
jahbat dejjem fl-14 ta’ Settembru,
u I-Kwattrutempri tal-harifa jkun
dejjem fl-ewwel Erbgha, il-Gimgha
u s-Sibt ta’ wara Santu Kruc.
Il-festa ta’ Santu Kru¢ kienet
familjari hafna mal-bdiewa ta’
dari. Mhux wiehed u tnejn mill-
bdiewa xjuh li kellimt galuli li
meta jkun ghadda s-sajf, imma
dejjem “wara Santu Kru¢” kont
tiftah il-hamrija billi tahratha
bil-mohriet halli tkun lesta ghall-
ewwel xita. Fl-ewwel Erbgha wara
Santu Kruc il-Knisja kienet tibda
ticcelebra I-Kwattrutempri tal-
harifa. M’hemmx dubju li fin-nisel
taghhom il-Kwattrutempri kienu
mahsuba biex, fil-bidu ta’ kull
stagun, il-bniedem ikollu ritwal
mahsub biex jizgura li kollox

fihom listi li jaghtu, jum b’jum,
il-festi tal-qaddisin, u r-ritwali u
I-liturgija tal-Knisja Kattolika. Dawn
ir-ritwali fi zmienna qeghdin isiru,
jew diga saru, folklor, u t-taghrif li
hemm fil-kalendarju spiss ikun irid
jigi mfisser lin-nies tal-lum ghax
inkella ma jifhmuhx sew.

imur sewwa fil-qasam tal-biedja
u I-produzzjoni tal-ikel. FI-1849
I-erba’ Kwattrutempri gew hekk:
* tar-rebbiegha, kif diga ghidna,
fit-28 ta’ Frar u fit-2 u t-3 ta’
Marzu,

* tas-sajf fit-30 ta’ Mejju u fl-
ewwel u t-2 ta’ Gunju,

e tal-harifa fid-19, il-21 u t-22 ta’
Settembru, u

* tax-xitwa fid-19, il-21 u t-22 ta’
Dicembru.

Biex ma nhalluhiex helwa ghal
melha, minbarra dik tal-harifa

se nghidu wkoll kif kienu jigu
kkalkulati t-tlieta I-ohra. II-
Kwattrutempri tar-rebbiegha kien
jigi bejn I-ewwel u t-tieni Hadd tar-
Randan; dak tas-sajf bejn Ghid il-
Flamsin u |-festa tat-Trinita, u dak
tax-xitwa bejn it-tielet u r-raba’
Hadd tal-Avvent.

Fil-Kwattrutempri, il-Kattoliku kien
obbligat li jsum. Dari, is-sawm fil-

Kwattrutempri kien imsemmi anke
fil-“Precetti tal-Knisja” li, nies tal-
eta tieghi jafu, konna nitghallmu
bl-amment fil-lezzjonijiet tad-
duttrina. It-tieni precett (kien)
jghid:

Sum ir-Randan, I-Erba’ Zminijiet
- tal-Kwattrutempri - u lejliet
il-jiem l-izjed imgaddsin tal-Knisja
- fil-Vgejjel Kmandati - u la tikolx
laham meta ma jiswiex.'

F’dak li ghandu x’jagsam mas-
sawm, il-Kalendarju tal-Bidwi
tal-1849 ukoll juza kelma li haggha
kumment. Skont il-kalendarju, certi
granet, bhal nghidu ahna s-Sibt

SAN GIRGOR

Skont il-Kalendarju tal-Bidwi, il-
festa ta’ San Girgor Papa kienet
tahbat fit-12 ta’ Marzu. Fil-fatt
hekk kien sal-1969, meta d-data
giet riveduta, skont direttivi li
hargu mill-Kon¢ilju Vatikan it-Tieni,
u bdiet issir fit-3 ta’ Settembru. II-
kalendarju tal-1849 jafha ssir fit-
12 ta’ Marzu, u hdejn dik id-data
nizzel hekk:

S. Girgor p. u duttur tal-knisja

— Purcissjoni tal-parrocci u
I-fratellanzi kollha ta’ Malta
ghall-parrocéa I-gadima taz-
Zejtun. F’Ghawdex issir I-istess

IL-AAMIEM IMQADDES

Lagatni hafna I-fatt li s-Sibt

6 ta’ Jannar tal-1849, ghall-
Kalendarju tal-Bidwi kien il-
Hamiem Imqaddes. Bit-Taljan
kien hemm miktub li f'dik id-data
kienet tahbat |-Epifania di Nostro
Signore. Is-7 tax-xahar kien
I-ewwel Hadd fuq il-Hamiem, u
mit-tmienja sat-tlettax tax-xahar
kienet I-Ottava tal-Hamiem. It-
28 ta’ Jannar kien ir-raba’ Fadd
fuq il-Hamiem. II-fatt li I-Maltin
kienu jafu |-Epifanija bhala Ghid
il-Hamiem hu ta’ interess kbir.
Hafna snin ilu, il-Professur Pietru
Pawl Saydon kien diga induna

23 ta’ Gunju, jew I-Erbgha 21 ta’
Ottubru, kienu “vgili bis-sawm u
bla ngiesa”. X'jigifieri?

Il-Ligi Kanonika ma tiddefinix
ezatt x'jigifieri “ssum”.?2 Imma
tradizzjonalment “issum” tfisser
tiekol ikla wahda shiha, u sa zewg
ikliet zghar jew “kolazzjonijiet”
f’gurnata. Jekk taghmel hekk tkun
ged issum, imma jekk is-sawm ried
ikun “bla ngiesa” kien ifisser li
langas ma stajt tiekol laham. Dawn
huma zewg affarijiet differenti. Dari
spiss kont nisma’ n-nies jghidu
(ommi I-ewwel wahda) “bhal-lum
jien ma nniggisx!” Dak kien ikun
ifisser li f’"dak il-jum dak li jkun ma

purcissjoni ghall-knisja ta’ dan
il-gaddis, b’'weghda wisq antika.
Il-purcissjoni ta’ Malta f’”dawn
iz-zminijiet issir fl-ewwel Erbgha
wara |-Ghid.

U fil-fatt, ghal nhar |-Erbgha

11 ta’ April 1849, li kien jahbat
|l-ewwel Erbgha ta’ wara I-Ghid, il-
kalendarju nizzel hekk:

S. Leone p. u duttur tal-Knisja

— Purcissjoni tal-parrocci kollha
ghall-parroc¢éa antika taz-Zejtun,
trasferita mit-12 ta’ Marzu. (Fiz-
zewg kazi, I-enfasi hija tieghi).

b’dan u kiteb nota fuq dan il-fatt

li xxandret fil-Melita Theologica.*
Saydon fakkar li fil-kalendarju
tal-Knejjes “tal-Lvant”, dawk tar-
“Rit Grieg”, is-6 ta’ Jannar kienet
il-festa tal-Maghmudija ta’ Kristu.
X'aktarx li I-isem it-tajjeb kellu
jinkiteb Ghid il-Fammiem, jew il-
Hammiem Imgaddes. “Hammiem”
b’m doppja tfisser “banju”, u
I-kelma tirreferi ghall-maghmudija
ta’ Kristu, meta nizel kollu kemm
hu fl-ilma tax-Xmara Gurdan. Dan
hu hjiel iehor li gabel ma gabad
[-art ir-rit Latin, f’Malta kien hawn
ir-rit Grieg li, ftit ftit gie eliminat

jkunx jiekol laham; ma kienx ifisser
li b’dagshekk dak li jkun ged isum.
Seta’ jiekol il-hut, jew il-haxix, jew
[-ghagin, u jiekol kemm irid, imma
jekk ma jikolx laham “ma jkunx ged
inigges.”

Imma certi granet tas-sena kienu
(u ghadhom) ikunu “sawm bla
ngiesa”. Illum, b’xorti hazina, ged
jinghad “sawm u astinenza”.

Il-jiem tal-Kwattrutempri kienu
ghall-Kattoliku jiem ta’ sawm bla
ngiesa, imma fis-17 ta’ Frar 1966,
il-Papa Pawlu VI, fid-digriet tieghu
Paenitemini nehha dawn il-granet
minn granet ta’ sawm.

Fil-ktieb tieghu Drawwiet u
Tradizzjonijiet Maltin, il-President
Onorarju tal-Ghagda taghna Guido
Lanfranco jghid li I-purcissjoni

ta’ San Girgor ma bagghetx issir
f’Marzu ghax “kienet tinzerta
wisq spiss fir-Randan, ghalhekk
mexxewha lura fi zmien (I-Isqof)
Labini”.? L-Isqof Labini miet fl-
1807, imma I-kalendarju tal-1849
baga’ jiftakar li dari I-purcissjoni
ta’ San Girgor kienet issir nhar il-
festa tal-qaddis.

biex il-Knisja Maltija tkun konformi
ma’ dik ta’ Ruma. Ftit ftit gie
eliminat ukoll hafna kliem Semitiku
li hu importanti li ma jintilifx, ghax
jitfa’ hafna dawl fuq I-istorja ta’
Malta. Ghid iehor li jissemma fil-
Kalendarju tal-Bidwi hu I-Ghid tal-
Imwiet li, fl-1849, habat il-Gimgha
(2 ta’ Novembru).

Biex ma nhalluhiex barra, insemmu
li I-Kalendarju tal-Bidwi jgharrafna
li fl-Ottava tal-ftamiem, “Jinghamel
ringrazzjament lil Alla li helisna
mill-flagell tat-terremoti li kienu
fil-hdax ta’ Jannar 1693, u fil-21
ta’ Frar 1743.”



IR-ROGAZZJONLJIET

Il-Kalendarju tal-Bidwi jkompli jghidilna li f’certi
granet kienet issir “purcissjoni tar-rogazzjonijiet”.
Hekk sar, nghidu ahna, nhar it-Tnejn, it-Tlieta, u
|-Erbgha, 14, 15, u 16 ta’ Mejju 1849. II-15 ta’ Mejju
tkun il-festa ta’ “San Isodoru Bidwi, protettur tal-
Bdiewa”. Xi jkunu dawn ir-rogazzjonijiet? Fil-granet
tar-rogazzjonijiet, minbarra I-purcissjoni kienet
titkanta wkoll il-Litanija tal-Qaddisin. Minn taghrif li
sibna® I-kelma ‘rogazzjoni’ gejja mill-verb Latin rogare
li tfisser “titlob” (jew “tittallab”), u d-drawwa tmur

IS-SEJBA TA’ SAN STIEFNU

Nhar il-Gimgha 3 ta’ Awwissu 1849 kienet is-Sejba
ta’ San Stiefnu I-ewwel Martri. Bit-Taljan din giet
Invenzione di s. Stefano protom. San Stiefnu kien
meqjus bhala l-ewwel Martri tal-Knisja. L-Atti tal-
Appostli, Kap. 8, vers 2 jghidilna: “Xi rgiel tajba difnu
'| Stiefnu u ghamlu tinwih kbir ghalih.” Imma |-Atti
tal-Appostli ma jsemmu xejn fejn kien indifen Stiefnu.
Fis-sena 415 Wara Kristu, gassis li kien jismu Lucjan
gal li kien holom holma li fiha tnebbah fejn kien jinsab

HADD LAZZRU

Il-25 ta’ Marzu, li kien il-hames Hadd tar-Randan
jissejjan fil-kalendarju bhala Hadd Lazzru, filwagt li
I-ewwel Hadd wara I-Ghid jissejjah Hadd il-Gdid.

DRAWWIET LI NTEMMU

Fis-17 ta’ Jannar, festa ta’ Sant’Antnin Abbati, kienu
“jitbierku z-zwiemel fil-knisja tal-Vitorja tal-Belt".
Fil-5 ta’ Frar, festa ta’ Sant’Agata li, skont il-
kalendarju kienet: “wahda mit-tieni (sic) patruni
taghna; protettri¢i tan-nissiega. Il-Katidral

taghmel processjoni ghall-knisja ta’ din il-gaddisa,
b’ringrazzjament 'l Alla li helisna mill-Assedju tat-
Torok tal-1551." Il-kalendarju ma jghidx x’kien isir

META JISTA' JSIR IZ-ZWIEG

Il-Kalendarju tal-Bidwi tal-1849 jghidilna wkoll meta
jista’ “jsir iz-zwieg”. FI-1849 iz-zwieg seta’ jsir mis-7
ta’ Jannar sal-20 ta’ Frar; u mis-16 t'April sal-ewwel
ta’ Dicembru.

Jidher ghalhekk illi mill-ewwel #add tal-Avvent,
f’Dicembru, sal-Famiem Imqgaddes fis-6 ta’ Jannar,
ma kienx isir zwieg fil-knejjes; u I-istess jghodd ghal
minn Ras ir-Randan sa Hadd il-Ghid.

FI-1938 Dun Gius. M. Xerri hareg ktieb jismu Lin-
Nisrani: Il-Precetti tal-Knisja u I-Peni. Fil-bidu nett tal-
ktieb, gabel ma beda jispjegahom, Dun Guzepp nizzel
x'kienu dawn il-hames “Precetti”:

mad-drawwiet I-ohra kollha li fihom il-bniedem kien
jittallab u jibki quddiem is-setgha li tmexxi n-natura
biex din ikollha hiniena mill-bniedem u tharsu mill-
guh u mill-mard tal-ucuh tar-raba’. Mhux ghageb

li kienet issir purcissjoni ta’ dan it-tip fil-festa tal-
Patrun tal-Bdiewa. Il-gassis, fil-quddiesa ta’ wara
jew gabel il-purcissjoni kien jilbes il-Vjola. FI-1969,
skont ix-xewqa tal-Koncilju Vatikan it-Tieni, saret
riforma fil-kalendarju liturgiku, u I-purcissjonijiet tar-
rogazzjonijiet naqsu hafna minn kif kienu dari.

[-ghadam ta’ San Stiefnu. M’'ghandniex xi nghidu,
[-awtoritajiet hadu din il-holma bis-serjeta. Fit-3

ta’ Awwissu ta’ dik is-sena I-ghadam instab, u dan
gieghed ghall-gima tal-fidili fil-knisja ta’ San Stiefnu
f'Gerusalemm. It-tifkira tas-“sejba” ta’ San Stiefnu
baqgghet issir sas-snin sittin.

Ta’ min jghid ukoll li t-12 ta’ Dicembru 1849 kienet
titfakkar is-sejba tal-gisem ta’ San Frangisk t’Assisi.

Ghawdex. Kif nafu, fl-Assedju tal-1551 Malta kienet
helsitha hafif, imma Ghawdex kien laggatha sewwa!

Fis-16 ta’ Awwissu, I-ghada ta’ Santa Marija, f’'Malta
kienu “jgerru I-bhejjem fil-Pieta”.

Fis-7 ta’ Settembru kien “anniversarju fil-parrocci
ghal erwieh missirijietna li wagghu martri fl-Assedju
tal-1565".

Isma’ I-quddies fil-Hdud u I-btajjel kollha.

2 Sumir-Randan, I-Erba’ Zminijiet — tal-
Kwattrutempri — u Lejliet il-Jiem I-izjed imgaddsin
tal-Knisja - fil-Vgejjel Kmandati - u la tikolx laham
meta ma jiswiex.

3 Qerr ghall-ingas darba fis-sena u tqarben ghall-
Ghid il-Kbir.

4 Lataghmilx zwiedg meta I-Knisja ma tridx.

5 Hallas I-ghexur li jmissu lill-Knisja.®

Skont Dun Guzepp Xerri b'dan il-Precett il-Knisja
riedet li I-Insara jharsu sewwa z-zewg festi tal-
Milied u tal-Ghid, u I-jiem ta’ thejjija ghalihom, u

ghalhekk ma kellhomx isiru tigien
u hwejjeg ohra li “jistghu jkunu ta’
tfixkil ghall-gabra f'dan iz-zmien
maghzul ghat-talb, ghat-tghakkis
tal-gisem, ghall-indiema tad-
dnubiet, u ghas-sejha t'Alla.””
Dun Guzepp ikompli jfisser li
z-zwigijiet setghu jsiru s-sena
kollha, imma jekk iz-zwieg isir fi
zmien li I-Knisja ma tridx, ma tkunx
tista’ tinghata dik li Dun Guzepp
ifisser bhala “I-Barka Solenni”.

U x’kienet din il-barka solenni?
Fil-quddiesa msejha “pro Sponso
et sponsa” wara |-“Pater Noster”
il-gassis idur lejn I-gharajjes u
jitlob biex:

“Alla jzomm idejh fuq I-gharusa halli
thobb lil zewgha bhal Rakeli; ikollha
I-gherf ta’ Rebekka, tghix hajja
twila bhal Sara, u t-tnejn flimkien
Jjirnexxilhom jaraw it-tfal, tat-tfal, tat-
tfal taghhom (jghixu sat-tielet u r-raba’
generazzjoni) u jaslu ghal tant mixtieqa
xjuhija.

Fl-ahhar gabel ma jbierek lin-nies Ii
Jkunu jisimghu I-quddiesa, il-gassis
jerga’ jghidilhom: “Alla ta’ Abram, ta’
Izakk, ta’ Gakobb ikun maghkom biex
tassew taraw it-tfal tat-tfal, tat-tfal
taghkom, u wara jkollkom I-hena tal-
genna, bl-ghajnuna ta’ Kristu li flimkien
mal-Missier u mal-Ispirtu s-Santu
gieghed jghix u jsaltan ghal dejjem”.
Hekk ikun. Wara jraxxax fughom ilma
mbierek. Ghandhom ifittxu I-gharajjes
li ma jitilfux din il-barka hekk ghaziza u
ghalhekk igisu li ma jizzewqgux fiz-zmien
li I-Knisja ma tridx."®

Fi zmienna |-unici jumejn li fihom
il-Knisja “ma tridx” li jsir iz-zwieg
huma I-Gimgha I-Kbira u Sibt
il-Ghid. Il-barka solenni li jsemmi
Dun Guzepp gatt ma smajtha
tinghad fil-quddies taz-zwieg li
attendejt ghalihom f’ghomri.

LA TAGHMILX ZWIEG
META L-KNISJA MA TRIDX

Ittra ta’ San Pawl lin-nies ta’ Efeso V, v. 32.

“Dan is-sagrament huwa kbir, imma jiena nghid fi Kristu u

Ghalhekk kull wielied minkom (irgiel) hobbu lil martkom,.

bhalkom infuskom: wu l-mara tibza’ (tfittex li taqdi dejjem u tisma’)-
minn zewgha.”

Wahda mil-lustrazzjonijiet |i wiehed isib fil-ktieb ta’ Dun Gius. M Xerri.
Fil-ktieb ma jidhirx li jissemma isem I-artist |i penga dawn |-istampi.
Il-firma donnha tghid “E. Zammit” imma fuq dan m’iniex cert.




FESTA TAL-QUDDIES U BTALA

Il-kalendarju juri liema granet kienu festi pubblici.
Jekk inhallu barra I-Hdud kollha ta’ matul is-sena
nsibu dawn il-festi:

L-1 ta’ Jannar: “Nhar [-Istrina”
Is-6 ta’ Jannar: “I/-Hamiem Imqaddes”

1l-25 ta’ Jannar: “Il-konverzjoni ta’ S. Pawl appostlu.
Fil-katidral jitkanta Te Deum b’ringrazzjament 'l Alla li
helisna mill-kolera tal-1837"

Is-17 ta’ Mejju: “Lapsi”
Is-7 ta’ Gunju: “Festa tas-Sagrament”

1d-29 ta’ Gunju: “Festa ta’ S. Pietru, u ta’ S. Paw/
appostli. Issir tigrija fl-Imdina”

II-15 tAwwissu: “S. Marija. F’'Ghawdex issir tigrija
tal-bhejjem”

L-1 ta’ Novembru: “I/-Qaddisin Kollha”
1l-25 ta’ Dicembru: “I/-Milied Imgaddes”

Wiehed malajr jifhem li I-lamiem Imgaddes (it-Tre
Re), il-Konverzjoni ta’ San Pawl, Lapsi, il-festa tas-
Sagrament (Corpus), u I-Qaddisin Kollha, fl-1849
kienu, imma fi zmienna m’ghadhomx festi pubblici.
Imma araw ftit x’kien hemm miktub ghall-festa ta’ San
Pawl:

L-10 ta’ Frar: “In-nawfragju ta’ San Pawl Appostlu,
titular ta’ wahda mill-parrocci tal-Belt, festa tal-
qguddies u btala fil-Belt u I-Furjana.

Dik il-gurnata ma kinitx immarkata bis-sinjal li kienet
“Festa tal-Quddies u Btala”. U langas ma kienet
immarkata b’sinjal iehor li juri li kienet biss “Festa
tal-Quddies”. Il-kalendarju jaghtik x'tifhem li I-10 ta’
Frar kienet biss “festa tal-quddies u btala fil-Belt u
[-Furjana”.

Wiehed jista’ jinnota wkoll li la San Guzepp, la
|-Vitorja, u langas il-Kuncizzjoni mhuma geghdin fil-
lista tal-btajjel. Dawn kienu biss “festi tal-quddies”.

ZEWG NOTI HELWIN MILL-KTIEB TA’ DUN GUZEPP XERRI

Xtagt intemm din il-kitba billi nikkwota zewg paragrafi
mill-ktieb Lin-Nisrani: Il-Precetti tal-Knisja u I-Peni, li
diga semmejna.

Wagqt li kien ged jghallem fuq is-sawm, Dun Guzepp
kiteb hekk:

M: Ghaliex il-Knisja tridna nsumu fl-Erba’ Zminijiet (fil-
Kwattrutempri)?

T: Biex ingaddsu I-bidu tal-erba’ zminijiet (staguni)
tas-sena halli Alla jkattar u jzomm shah [-ucuh tar-
raba’ fug I-art; u biex inroddulu hajr tal-gid li jkun
baghtilna fiz-zmien (fl-istagun) li jkun ghadda. II-
Knisja tridna wkoll li ngaddsu dan iz-zmien bis-sawm

biex Alla jibghat qassisin tajba fil-gasam (spiritwali)
tieghu, u ghalhekk fil-jum tas-Sibt ta’ dawn iz-zminijiet
I-Isqof aktarx jahtar (jordna) il-qassisin godda.®

Meta dahal aktar fid-dettall ta’ kif wiehed ghandu
jsum, Dun Guzepp kiteb hekk:

M: Kemm wiehed jinhtieg li jiekol laham biex jaghmel
dnub mejjet?

T: Biex tikser il-ligi tal-Knisja bizzejjed nitfa laham, izda
biex jaghmel dnub mejjet u jkun haqqu ghal dejjem
I-infern, jinhtieg li jiekol, kif jahsbu xi whud, dags
ugitejn u nofs (62.5 gr.) laham."°

Hmmm... Tajjeb li tkun taf.

